ՀԻՄՆԱՎՈՐՈՒՄ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ, ՀԵՏ ՎԵՐՑՆԵԼՈՒ ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Կարգավորման ենթակա խնդրի սահմանումը.

Իրավական ակտի ընդունումը պայմանավորված է «Որպես նվիրատվություն գույք ընդունելու, գույք ամրացնելու, հետ վերցնելու և գույք նվիրաբերելու մասին» ՀՀ կառավարության որոշման նախագծի 7-րդ կետում և N 2 հավելվածում նշված բժշկական կազմակերպություններին շտապ օգնության մեքենաներով ապահովելու անհրաժեշտությամբ: 

2. Ընթացիկ իրավիճակը և խնդիրները.

Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրով Հայաստանի Հանրապետությանը նվիրաբերվել են թվով 68 շտապ օգնության գծային մեքենաներ և 20 շտապ օգնության ռեանիմոբիլներ` օժանդակ սարքավորումներով հանդերձ:
Հայաստանի Հանրապետության կառավարության 2011 թվականի հունիսի 17-ի «Հայաստանի Հանրապետության կառավարության և Չինաստանի Ժողովրդական Հանրապետության կառավարության միջև 2010 թվականի դեկտեմբերի 27-ին ստորագրված պայմանագրի շրջանակներում շտապ օգնության գծային մեքենաները, շտապ օգնության ռեանիմոբիլները և դրանց օժանդակ սարքավորումները նվիրաբերելու մասին» № 874-Ա որոշմամբ 35 շտապ օգնության մեքենաներ նվիրաբերվել են «Շտապ բուժօգնություն» փակ բաժնետիրական ընկերությանը` Երևան քաղաքում շտապ օգնության աշխատանքը կազմակերպելու պայմանով:
Հայաստանի Հանրապետության կառավարության 2018 թվականի օգոստոսի 30-ի «Չինաստանի ժողովրդական հանրապետության կառավարության կողմից Հայաստանի Հանրապետության կառավարությանն անհատույց տրամադրված շտապ օգնության ռեանիմոբիլները, շտապ օգնության գծային մեքենաները, դրանց օժանդակ սարքավորումները և պահեստամասերը նվիրաբերելու մասին» թիվ 970-Ա որոշման հիման վրա Երևան քաղաքում և մարզերում բժշկական օգնություն և սպասարկում իրականացնող մի շարք բժշկական կազմակերպություններին, այդ թվում «Շտապբուժօգնություն» ՓԲԸ-ին, տրամադրվել են 2018 թվականի մարտի 22-ին Հայաստանի Հանրապետության առողջապահության նախարարության և Չինաստանի Ժողովրդական Հանրապետության առևտրի նախարարության միջև ստորագրված համաձայնագրի շրջանակներում Չինաստանի Ժողովրդական Հանրապետության կառավարության կողմից Հայաստանի Հանրապետության կառավարությանն անհատույց տրամադրված շտապ օգնության ռեանիմոբիլներ, շտապ օգնության գծային մեքենաներ և դրանց օժանդակ սարքավորումների պահեստամասեր:
Վերոնշյալ որոշումը հիմք ընդունելով` «Շտապբուժօգնություն» փակ բաժնետիրական ընկերությանը նվիրաբերվել է թվով 49 շտապ օգնության գծային մեքենա և շտապ օգնության ռեանիմոբիլ` դրանց օժանդակ սարքավորումներով հանդերձ:
Նկատի ունենալով, որ «Շտապբուժօգնություն» ՓԲԸ-ի ավտոպարկը նորացվել է ՀՀ կառավարության 2018 թվականի օգոստոսի 30-իթիվ 970-Ա որոշման հիման վրա ընկերությանը տրամադրված շտապ օգնության գծային մեքենաներով և շտապ օգնության ռեանիմոբիլներով, և հաշվի առնելով այն հանգամանքը, որ ներկայումս Երևան քաղաքում և մարզերում կան բժշկական օգնություն և սպասարկում իրականացնող կազմակերպություններ, որոնք իրենց աշխատանքներն առավել արդյունավետ դարձնելու անհրաժեշտությունից ելնելով ունեն շտապ օգնության մեքենաների կարիք, սակայն ներկայումս դրանք ձեռք բերելու հնարավորություն չունեն` անհրաժեշտություն է առաջացել «Շտապբուժօգնություն» ՓԲԸ-ի կողմից Հայաստանի Հանրապետությանը նվիրատվությամբ հանձնվող «Ֆորդ-Տրանզիտ» մակնիշի մեքենաներից թվով 21 մեքենաները վերաբաշխել բժշկական օգնություն և սպասարկում իրականացնող կազմակերպությունների միջև: Թվով 9 «Ֆորդ-Տրանզիտ» մակնիշի շտապ օգնության մեքենաներ ամրացվելու են Առողջապահության նախարարությանը` հետագայում ըստ անհրաժեշտության դրանք տնօրինելու նպատակով:
Հայաստանի Հանրապետության կառավարության 2018 թվականի օգոստոսի 30-իթիվ 970-Ա որոշման 2-րդ կետի 2-րդ ենթակետի համաձայն Նախագծով նախատեսվում է Առողջապահության նախարարությանն ամրացված շտապ օգնության մեքենաներից մեկ ռեանիմոբիլ տրամադրել «Նաիրի բժշկական կենտրոն» ՓԲԸ-ին: Նվիրաբերման անհրաժեշտությունը պայմանավորված է այն փաստով, որ Առողջապահության նախարարության հետ կնքված պետության կողմից երաշխավորված անվճար և արտոնյալ պայմաններով բժշկական օգնության և սպասարկման մասին պայմանագրի հիման վրա և հիմք ընդունելով  «Հատուկ պետական պաշտպանության ենթակա անձանց անվտանգության ապահովման մասին» ՀՀ օրենքի պահանջը, «Նաիրի բժշկական կենտրոն» ՓԲԸ-ն անհետաձգելի բժշկական օգնության և սպասարկման ծառայություն է մատուցում վերոնշյալ օրենքի իմաստով պետական պահպանության օբյեկտներ հանդիսացող անձանց և Նախագծով նախատեսված ռեանիմոբիլի նվիրաբերումը պայմանավորված է ծառայության սպասարկման որակը բարելավելու և առավել պատշաճ կազմակերպելու անհրաժեշտությամբ: 

Կարգավորման նպատակը և բնույթը.

Նախագծի ընդունմամբ բժշկական կազմակերպություններին նվիրաբերության պայմանագրի հիման վրա տրամադրվելու են թվով 21 «Ֆորդ-Տրանզիտ» JX5038XJHZC մակնիշի շտապ օգնության մեքենաներ և 2 «Ջինբեյ Բրենդ SY5038XJHL-M1S1BH» մակնիշի շտապ օգնության ռեանիմոբիլ` վերջիններիս կողմից բնակչությանը մատուցվող բժշկական օգնության և սպասարկման որակը բարելավելու նպատակով: Թվով 9 «Ֆորդ-Տրանզիտ» JX5038XJHZC մակնիշի շտապ օգնության մեքենաներ ամրացվելու են Առողջապահության նախարարությանը:

3. Նախագծի մշակման գործընթացում ներգրավված ինստիտուտները.
Նախագիծը մշակվել է Առողջապահության նախարարության իրավաբանական վարչության կողմից:

4. Ակնկալվող արդյունքը.

Իրավական ակտի ընդունմամբ ակնկալվում է Նախագծի 7-րդ կետում և N 2  հավելվածում նշված բժշկական կազմակերպություններին ապահովել իրենց գործունեության համար անհրաժեշտ շտապ օգնության մեքենաներով:

ՏԵՂԵԿԱՆՔ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ, ԳՈՒՅՔ ԱՄՐԱՑՆԵԼՈՒ, 
ՀԵՏ ՎԵՐՑՆԵԼՈՒ ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՌՆՉՈՒԹՅԱՄԲ ՆՈՐ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ԱՆՀՐԱԺԵՇՏՈՒԹՅԱՆ ՄԱՍԻՆ

«Որպես նվիրատվություն գույք ընդունելու, գույք ամրացնելու, հետ վերցնելու և գույք նվիրաբերելու մասին» Հայաստանի Հանրապետության կառավարության որոշման նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:

ՏԵՂԵԿԱՆՔ
«ՈՐՊԵՍ ՆՎԻՐԱՏՎՈՒԹՅՈՒՆ ԳՈՒՅՔ ԸՆԴՈՒՆԵԼՈՒ,ԳՈՒՅՔ ԱՄՐԱՑՆԵԼՈՒ, 
ՀԵՏ ՎԵՐՑՆԵԼՈՒ ԵՎ ԳՈՒՅՔ ՆՎԻՐԱԲԵՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ
 ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ

«Որպես նվիրատվություն գույք ընդունելու, գույք ամրացնելու, հետ վերցնելու և գույք նվիրաբերելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախuերի և եկամուտների էական ավելացում կամ նվազեցում չի սպասվում: 

